
1. Вовед

Концептот на интегрирано гранично управување (ИГУ) претставува баланс помеѓу координацијата и соработката меѓу сите надлежни државни органи, институции и агенции вклучени во граничната безбедност и олеснувањето на трговијата со цел да се воспостават ефективни, ефикасни и интегрирани системи за гранично управување и да се постигне заедничката цел на отворени, но контролирани и безбедни граници. Имено, концептот на ИГУ произлезе од потребата од интегриран и сеопфатен приод за гранично управување како единствен пат за напредок, поради тоа што проблемите се толку меѓусебно поврзани, што не можат ефективно да се разгледуваат одвоено.


Безбедносните ризици со кои може да се соочи Република Северна Македонија алармират превземање на итна акција во делот на следење, проценка, соработка, координација во врска со сите сегменти поврзани со овие феномени од страна на институциите засегнати во ИГУ. Предизвиците поефикасно ќе се решаваат доколку националните институции кои имаат надлежност за управување со државната граница ја подобрат својата комуникација, споделуваат и разменуваат информации за севкупната соработка. 
Прашањето за набавка на соодветен софтвер кој ќе овозможи централизирано прибирање, обработка и дистрибуција на податоци поврзани со граничните операции со цел брза размена на информации меѓу институциите надлежни за ИГУ останува отворено, бидејќи планираните финансиски средства од Европската унија се прераспределени за друга намена.

Размената на информации се одвива преку електронски пат, телеграми и дописи што отежнато, но сепак во реално време, ја овозможува размената на податоци меѓу засегнатите институции.   
2. Реализирани активности во текот на 2023 година


НКЦГУ е координативно тело на Владата на Р Северна Македонија кое има за цел ефикасна координација, олеснување на размената на податоци и информации и поголема интеграција во граничното управување. Ова тело со својата активност го воспостави и надгледува системот за ИГУ согласно европските стандарди и најдобрата пракса, како организирани и координирани мерки во надзорот на законитоста на влезот и излезот на лица, стоки и превозни средства, спречувањето и откривањето на организираниот криминал, спречувањето на лица и сторители на кривични дела и сите видови на шверц преку граничните премини.

Координацијата со офицерите за врски од Министерството за надворешни работи, Министерството за одбрана, Министерството за здравство, Министерството за животна средина и просторно планирање, Министерството за транспорт и врски, Министерството за земјоделство, шумарство и водостопанство,  Агенцијата за храна и ветеринарство, Агенцијата за лекови и медицински средства и Дирекцијата за радијациона  сигурност, кои не се постојано  присутни во седиштето на НКЦГУ, се врши по електронски пат, при што тие доставуваат извештај за извршените работни активности поврзани со ИГУ.
Заради подобрување на соработката во текот на 2023 г. се одржаа повеќе состаноци со претставници на институции, како што следи:
· Секретаријат за европски прашања
· Министерство за земјоделство шумарство и водостопанство (државен секретар)

· Центар за управување со кризи (заменик директор)

· Министерство за финансии – Царинска управа ( директор )

· Агенција за храна и ветеренираство (директор)

· Министерство за внатрешни работи (министер,  директор на БЈБ и помошник на директорот за ОГРМ)

· Агенција за управување со одземен имот (директор)

· МАКАМ – Транс Скопје (Здружение на камионски превозници)

· ЛЕГИС – ТРАНСПОРТ (Здружение на автобуски превозници)
Имено,  беа одржани повеќе тематски средби со директорите на БЈБ, Царинска Управа и Директоратот за транспорт и врски со цел успешно функционирање на ОА „Дозвола“ воспоставена од страна на МВР.

Врз основа на заклучок од продолжението на 134 седница на Владата на РСМ, одржана на 09.03.2023 г., по однос на точката 36: Информација за потребата од формирање на меѓуинституционални тела за мониторинг и евалуација на Националната стратегија за ИГУ 2021-2025 со Акциски план, НКЦГУ, откако ги доби сите номинации, на 07.04.2023 г. донесе решение за формирање на меѓуресорска експертска група за ИГУ.
Со ова решение формираната меѓуресорска експертска група за ИГУ ќе ја зајакне координацијата на институциите кои имаат надлежност во ИГУ, со што ќе се придонесе кон поголем степен на исполнување на активностите утврдени во Акцискиот План, а со тоа и јакнење на системот на ИГУ согласно европските стандарди. 
Првиот состанок на меѓуресорската експертска група се одржа на 28.04.2023 г., a на 08-09.05.2023 г. претставници на оваа експертска група реализираа теренска посета на ГП Блаце, ГП Табановце и ГП Богородоца.
Врз основа на член 36 став 3 од Законот за Владата на РС Македонија, на седница одржана на 09.03.2023 г., Владата донесе Одлука за формирање на Национален совет за ИГУ, составен од 12 членови и тоа: Министер за внатрешни работи, Министер за надворешни работи, Министер за животна средина и просторно планирање, Министер за транспорт и врски, Министер за земјоделство, шумарство и водостопанство, директор на Царинска управа, директор на Државниот инспекторат за земјоделство, директор на Државниот санитарен и здравствен инспекторат, директор на Дирекција за радијациона сигурност, директор на Агенција за храна и ветеринарство, директор на Агенција за лекови и медицински средства и националниот координатор за ИГУ. Со Советот претседава Министерот за внатрешни работи, а стручно-административните работи на Советот ги врши НКЦГУ. 

На 30.06.2023 г. се одржа првиот состанок на Националниот совет за ИГУ, со кој претседава Министерот за внатрешни работи. Од состанокот произлезе заклучок, надлежните институции да достават изјаснување за презентираните предлози, како и евентуално дополнителни предлози за поефикасна имплементација на Националната Стратегија за ИГУ 2021-2025 и соодветниот Акциски План. 
Од сите 12 институции е поддржана инцијативата за отворање јавна дебата за утврдување на интегритетот на сите службеници кои работат на високо ризични работни места на граничната линија со примена на полиграф, како превентивна мерка за спречување на можна корупција. Полиграфот е инструмент со чија примена се исклучува секоја можност за влијание од субјективна или објективна природа и затоа ќе биде иницирана дискусија на национално ниво меѓу сите засегнати институции, академската заедница, политичките партии, невладиниот сектор, новинарите и сите други заинтересирани страни.
Националниот координатор одржа состанок со претставници на Здружението на транспортери МАКАМ-Транс со цел анимирање на превозниците во камионскиот транспорт да пријавуваат можна корупција на сите гранични премини во Европа, преку електронската апликација „Пријави корупција".

Националниот координатор го презентираше годишниот извештај за работата на НКЦГУ за 2022 г. пред претставници на Владата на РСМ, по што истиот беше едногласно усвоен.

Претставник на НКЦГУ учествуваше на состанок со експертот Keers van der Weide, во врска со изготвување на Патоказот за владеење на правото, одржан на 07.09.2023 г. во просториите на СЕП.
Претставници на НКЦГУ учествуваа на онлајн обука за сајбер хигиена за државни службеници, организирана во соработка со DCAF.

Остварени се средби со сите структури: превозници, шпедитери, извозници, увозници и патници како и Стопанската комора на РСМ а со цел побрз проток на камионскиот превоз а одржани се и состаноци со претставници на ОГРМ и Царинска управа на ГП Богородица. Сепак, иако ако беа договорени конкретни мерки за побрз проток на стоки, за жал, често се случува само една лента да функционира иако постои можност протокот да се забрза со отварање на втора лента, што многу ретко се случува.
Министерството за внатрешни работи преку своите редовни активности и упатените полициски службеници и офицерот за врски остваруваше низа активности кои се дел од системот за гранично управување, како и согласно Стратегијата за ИГУ.

Дежурните во НКЦГУ остваруваат 24 часовна размена на податоци и информации меѓу институците кои се дел од системот, особено со Царинскатра управа со која дневно се разменуваат податоци за состојбите на граничните премини- технички проблеми, оптовареност, евентуален застој, потреба од заеднички настап на службите на терен итн.

Во текот на 2023 г. со Царинската управа беа остварени 148 координации, од нивна страна доставени се 59 барања за внесување на СТОП листата на МВР за лица и возила и постепено е по 11 нивни барања за гранични проверки на лица и возила.

Работата на офицерот за врски за координација на граничните премини главно се вршеше преку офицерот за врски на ЦУ за состојби и гранични проверки на лица и возила. Во соработка со упатените полициски службеници во НКЦГУ, офицерот за врски на МВР доставија одговори на вкупно 2.707 предмети за гранични проверки на лица и возила, од кои најголемиот дел се за потребите на МВР. Од инситуциите кои се дел од системот за гранично управување, одговорени се 8 барања до МНР и 11 до ЦУ.

Офицерот за врски од МВР задолжен за комуникација со НКЦГУ, во 2023 г. остваруваше активности поврзани со беабедноста на границите и проекти со меѓународните партнери на МВР. Учествуваше во преговорите и подготвителните активности поврзани со Заедничката операција на Фронтекс (Агенција за граници и крајбрежна стража) на јужната граница. Тој е назначен и за заменик национален координатор на операцијата, а еден месец работеше во Варшава, Полска во седиштето на Фронтекс. Беше дел и од работната група на МВР кој учествуваше во изработка на Патоказот за членство во ЕУ, во делот Шенген и надворешни граници. Покрај ова беше дел и од неколку проекти од ИИСГ, Фронтекс и Цивипол. Согласно потребите на ОГРМ учествуваше и во планирани активности во делот на бробата против илегалната миграција и прекуграничен криминал, ОА „Дозвола" и  ОА „Рефлекс". Офицерот за врски на МВР е задолжен и за размена на податоци со Фронтекс, при што месечно се доставуваат податоци до оваа агенција кои се дел од годишната регионална Анализа на ризик.

Во делот на следење на Стратегијата за ИГУ во 2023 г. во координација со вработените од ОГРМ се вршеа редовните задолженија поврзани со Акцискиот план за ИГУ во кој се опфатени планираните идни активности за унапредување и модернизирање на граничните системи во делот на гранични проверки, граничен надзор, меѓународна соработка, анализа на ризик и друго. 

Во рамки на системот за гранично управување, МВР воспостави оперативна акција ,,Дозвола" со цел целосна проверка на сите документи и почитување на прописите на лицата кои превезуваат патници. Активностите се извршуваа во соработка со Царинската управа и Државниот инспекторат за транспорт.

Царинската управа, надлежна за ефикасна контрола на граничните премини и за олеснување и забрзување на законското движење на стоки и патници, е постојано присутна преку својот офицер за врски во НКЦГУ, кој учествуваше на следните настани:
· координативен состанок за организирање на заедничка регионална операција „ITCG“ во соработка со DCAF, која се спроведе во рамки на активностите за гранична контрола од 27.03.-04.04.2023 г. во насока на зајакнување на капацитетите за откривање и спротивставување на недозволена трговија со културни добра. Се одржаа повеќе подготвителни состаноци на кои учествуваа претставници од повеќе иституции. За сублимирање на успешноста на заедничката операција се одржа прес конференција на ГП Табановце.
· вежба „Immediate Response-23“, во текот на месец мај
· вежба „Balkan Warrior 23“, одржана на 25.06.-01.07.2023 г. во согласност со Извадокот од Нацрт-записникот од 158 седница на Владата на РСМ 

· заедничка обука и вежба „Joint Combined Exercise Training-23“, на 20.08.-01.09.2023 г. согласно Издадокот од Нацрт-записникот од 178 седница на Владата на РСМ 
· состаноци на Националниот тим за ХБРН и засегнатите страни на РСМ, одржани на 26-27.09.2023 г., организирани од страна на Националната фокусна точка за ХБРН на РСМ, со цел дискусија за приоритетните области и барања за поддршка со различни опции за помош, како и презентации на спроведени активности. На 12.12.2023 г. се одржа подготвителен состанок за работилница за ревидирање на одговорите на прашалникот од кој ќе произлезе изработка на нов акциски план. Работилницата се одржа на 14-15.12.2023 г. со присуство на престравници на Националното координативно тело за ХБНР.

Во текот на 2023 г. офицерот за врски на ЦУ вршеше проверки за потребите на НКЦГУ во системите и апликациите на ЦУ за кои се доделени потребни привилегии, како и редовно ажурирање на стоп листа со барања за продолжување или прекинување на мерка „задржи". Координацијата течеше преку Дежурните центри на ЦУ на РСМ и НКЦГУ.
Офицерот за врски на Министерството за надворешни работи во однос на работата на Комисијата за  отворање на гранични премини на РСМ со соседните држави, извести за одржан состанок на Мешовитата експертска комисија меѓу РСМ и Р Бугарија за отворање на два нови меѓународни патни гранични премини помеѓу двете земји (ГП Клепало) во Берово, на 8-9.06.2023 г. 

Комисијата за  отворање на гранични премини на РСМ со соседните држави во однос на  ГП Маркова Нога/Лемос со Р Грција, од македонска страна издаде дозвола за градба на ГП (на објектот на самиот граничен премин).
Во однос на работата на Комисијата за  чување, одржување, обновување и обележување на граничните линии и граничните ознаки на РСМ со соседните држави, одржан е 75-иот состанок на Мешовитата комисија за демаркација и обележување на државната граница меѓу РСМ и Р Србија, во Скопје, на 9-10.05.2023 г. Одржани се и 11-от состанок на Постојаната мешовита гранична комисија меѓу РСМ и Р Грција, на 19-20.12.2023 г, во Скопје и 76-от состанок на Мешовитата комисија за демаркација и обележување на граничната линија меѓу РСМ и Р Србија, на 26-27.12.2023 г., во Белград.
Спроведувањето на Акцискиот план на Транспортната заедница за олеснување на транспортот за 2023 беше во фокус на Министерството за транспорт и врски. Олеснување на транспортот е сет од мерки и активности на Транспортната заедница кои се однесуваат токму на граничното работење и транзитот преку граничните премини. Активностите на министерството се однесуваа на учество во работата на телата на Транспортната заедница, преку креирање на национални и регионални политики и проекти за подобрување на транспортот, кои ги следат EУ политиките за развој на транспортот во унијата адаптирани за регионот. Ова се во суштина и активности предвидени во реформските мерки за поврзаност, составен дел на Агендата за поврзаност. Сите обврски во дадените рокови треба да се исполнат за да се реализираат целите на Договорот за основање на транспортната заедница (ДоТЗ), ратификуван на 22.12.2017 г. Сите документи околу акциските планови се достапни на httns//www transnort-communitv org/action-nlans/.
За прекуграничниот патен транспорт, предлог мерките за интервенција во граничните премини во РСМ, по соодветните категории табеларно се содржани во Анекс 1 на Акцискиот план за олеснување на транспортот. Според Извештајот за напредокот на Акцискиот план за олеснување на транспортот (Action Plans and EU acquis – Progress Report 2023), РСМ има реализација од 60%. За прекуграничниот железнички транспорт според извештајот на Транспортна заедница, нотираниот генерален прогрес е 67%.
Во контекст на ИГУ преземените активности на Агенцијата за храна и ветеринарство (АХВ) во 2023 г. се однесуваат на:

- нелегална трговија со живи животни преку граничниот појас со соседните земји, каде при заплена, меѓу другото се утврдува здравствената состојба на животните по што истите се преземаат од Агенцијата за одземен имот за натамошно постапување, согласно Меморандумот за соработка меѓу НКЦГУ, МВР, АХВ и АОИ,
- побарување на одговорност од службени лица вклучени во нелегално искористување на стоки- предмет на нелегална трговија, а чија надлежност во прегледот на граничните премини припаѓа на АХВ,
- доставено барање од директор на АХВ до НКЦГУ за активности за спречување на шверцот и нелегалната трговија кои се поврзуваат со информации добиени по допрен глас и
- олеснување на трговијата, каде во рамки на ЦЕФТА договорот се врши електронска размена на здравствени сертификати во рамките на SEED+ системот  преку електронската платформа CEFTA TRACES NT, чија целосна имплементација се очекува да продолжи во 2024 г. 

Дирекцијата за радијациона сигурност го спроведе следното:

- инциденти на нелегална трговија и други неовластени активности со радиоактивен и/или нуклеарен материјал по гранични премини- 1 случај на ГП Богородица
- дозволи за увоз на радиоактивни извори преку едношалтерскиот систем EXIM -10
- издадени дозволи за извоз на радиоактивни извори – 5.

Од страна на НКЦГУ преку офицерот за врска до Министерство за финанси и Царинска управа се доставени како и преку ДОЦ при НКЦГУ:
· 38 информации, најголем дел за можна корупција
· 4 анализи на ризик
· за проектот Отворен Балкан по електронски пат ДОЦ на НКЦГУ се има обратено 65 пати до ДОЦ при ЦУ поради долги колони на товарни возила на излез на ГП Табановце.
· координација со МВР за случаи за царински прекршок- 15
· анализи на ризик до МВР -7
· барања за мобилни тимови од ЦУ за гранична линија- 7
· известувања од ЦУ за прекин на царинските системи-17
· информации од следење на видео надзорот за влез на комбиња опфатени со ОА Дозвола од ДОЦ при НКЦГУ до ДОЦ на ОА Дозвола- 47
· координации со Агенција за управување со одземен имот – 1
· известувања и координација со Државен инспекторат за транспорт- 12
· доставени информации согласно потпишаниот Меморандум за соработка со Макам-транс – 496
· информации до МВР, најчесто за можна корупција – 18
· координации со Државен инспекторат за земјоделство – 1.
Одржани се две работни средби со раководството на Министерство за земјоделство, шумарство и водостопанство за овозможување побрз проток на наши земјоделски производи.

По барања од наши граѓани кои се наоѓале во странство, како и странски граѓани кои се наоѓале во РСМ побарана е помош од нашите власти поради што со МНР се извршени 3 координации преку нив со нашите ДКП-а и сите се решени позитивно во реално време.

Подобрена е ефикасноста во изготвување на одговорите по барањата доставени од страна на институциите и граѓаните и истите по нивниот прием се одговараат истиот ден. 

Во текот на 2023  г. во НКЦГУ редовно се изработуваат времени Анализи на ризици и опасности на оперативно ниво. Анализите од страна на НКЦГУ се изработуваат врз основа на добиените податоци од институциите кои што учествуваат во неговата работа, увидот во дневниот билтен и увидот во видео надзорот.

Вo дежурниот центар нa НКЦГУ секојдневно се превземаат активности, преку мониторинг системот (видео надзорот), за следење на динамиката за движење на лица, возила и карактеристични настани на граничните премини.

Зголемена е безбедноста на пристапот до салата за видео надзор со поставување на електронски систем за следење на влез и излез од просториите.

Врз основа на потребата од добивање дополнителни информации,  вршена е директна комуникација со надлежните државни органи, во насока на координирање и решавање на соодветен настан или активност. 
Во месец март студенти на Полициската акедемија реализираа посета на НКЦГУ- клиничка настава, додека пак на 26.12.2023 г. 24 слушатели од специјалистички студии за командни и штабни должности на Воената академија и 2 професори реализираа иста таква посета.
3. Меѓународна соработка

·  одржани се повеќе состаноци со директорот на Светскиот  конгрес за гранично управување со цел дискусија на организациските аспекти на настанот
· успешна координација меѓу институциите вклучени во НАТО вежбата „Обука за евакуација на лица во тешко проодни планински услови“

· учество на Националниот координатор на Поткомитетот за правда и внатрешни работи,  март 2023 г., во Брисел
· работна посета на НКЦГУ на РСМ од страна на НКЦГУ на Р Косово согласно потпишаниот Меморандум за соработка.
Националниот координатор учествуваше на Светскиот конгрес за гранична безбедност, одржан на 25-27.04.2023 г., во Скопје, со две излагања, едно во воведниот дел од настанот и друго наредниот ден на тема „Меѓународната соработка на НКЦГУ како основа за безбедни граници и борба против организиран криминал и корупција". Пред официјалното отпочнување на конгресот, за дел од делегатите беше организирана теренска посета на ГП Табановце каде беше презентирана одличната соработка меѓу НКЦГУ на РСМ и Р Косово. Воедно, делегатите го посетија и Транзитниот Прифатен Центар Табановце.

Согласно насоката дадена на состанокот на Поткомитетот за правда и внатрешни работи, одржан во март 2023, во Брисел, која се однесува на воспоставување директна соработка меѓу НКЦГУ на земјите соседи, на крајот на месец април НКЦГУ, преку МНР на РСМ покрена иницијатива за меѓународна соработка со Р Албанија, односно за потпишување на Меморандум за соработка.

Меморандумот за соработка би ја опфатил размената на информации во реално време, што се однесуваат на настани на нашите заеднички гранични премини и зелената линија. Ваков Меморандум за соработка е потпишан со Р Косово, пред 4 години и истиот дава извонредни резултати во праксата. 

Согласно наведената насока од состанокот на Поткомитетот за правда и внатрешни работи, преку воспоставената директна електронска комуникација со НКЦГУ на Елинската Република, беше повторно актуелизирана иницијативата за средба и потпишување на Меморандум за соработка.

На 22 мај 2023 г., во просториите на МВР на РС Македонија се одржа состанок меѓу НКЦГУ на Р Северна Македонија и Р Косово, каде меѓу другото беше презентирана Заедничката Анализа на ризик, документ кој согласно CIRAM моделот (Common Integrated Risk Analysis Model) на Фронтекс се изготвува од страна на граничните полиции на РСМ и Р Бугарија, со цел истата да се воспостави и со Р Косово.
Националниот координатор оствари средба со претставник на Амбасадата на Обединето Кралство и Северна Ирска во Скопје, на нивно барање заради дискусија за новите трендови на организираниот криминал и улогата и работата на НКЦГУ. 

Во врска со размена на оперативни информации за случаи на можна корупција и дојави од превозниците кои флуктуираат на граничните премини одржувани се повеќе состаноци со полициско аташе на Елинската Република во Скопје.

До НКЦГУ на Р Косово доставени се 7 информации кои се однесуваа на застој на товарниот сообраќај на нашите и нивните гранични премини, како и 1 оперативна информација за влез и излез на возила со десен волан на ГП Генерал Јанковиќ.
 На мултилатерален план реализирана е 1 средба со претставници на ОБСЕ. 
Од ИНТЕРПОЛ е добиен одговор, по наша информација за корупција на српски царински службеник на ГП Прешево.

4. Буџет

НКЦГУ од својот мал буџет  од 350.000 ден.  во 2023 г. има искористено само 5%, како и минатите години на репрезентација и дневници нема потрошено ниту еден денар.

Со цел обезбедување стручно, компетентно и навремено извршување на работните задачи, коишто се содржина на работата на Центарот, неопходна е поддршка од човечки ресурси и јакнење на нивните капацитети со соодветни обуки и студиски посети.  
Воедно, потребно е издвојување и на повеќе финансиски средства од буџетот, коишто НКЦГУ повеќе години наназад ги нема. Средствата би се насочиле за техничка опрема (канцелариски мебел, компјутери, мобилни телефони), бидејќи постоечките не одговараат на потребите пред сѐ поради застареност и амортизација.

5. Кратенки
· ИГУ – Интегрирано Гранично Управување
· НКЦГУ – Национален Координативен Центар за Гранично Управување
· ОГРМ- Оддел за гранични работи и миграции
Национален Координатор

д-р Владимир Пивоваров

